
МИНИСТЕРСТВО ЗА КУЛТУРА

НАЦРТ- ЗАКОН 
ЗА ПРОГЛАСУВАЊЕ НА СТАРОТО ГРАДСКО ЈАДРО НА БИТОЛА 
ЗА КУЛТУРНО НАСЛЕДСТВО ОД ОСОБЕНО ЗНАЧЕЊЕ
Скопје, април, 2015 година

НАЦРТ-ЗАКОН ЗА ПРОГЛАСУВАЊЕ НА СТАРОТO ГРАДСКО ЈАДРО НА БИТОЛА ЗА КУЛТУРНО НАСЛЕДСТВО ОД ОСОБЕНО ЗНАЧЕЊЕ
Општи одредби

Член 1 

(1) Старото градско јадро на Битола, кое претставува споменична целина, се прогласува за културно наследство од особено значење, поткатегорија – големо значење. 

(2) Со прогласувањето на споменичната целина „Старо градско јадро на Битола’’ за културно наследство од особено значење, се овозможува: 
· трајно зачувување на историските, уметничките,архитектонските, урба​нис​тичките, етнолошките и социолошките вредности на споменичната целина, без оглед дали се од сакрален или профан карактер, на која конфесија и култура и припаѓаат, кој и во кое време ги создал и во чија сопственост или владение се наоѓаат, како и на автентичноста, единственоста, разновидноста, интегралноста, староста, вкоренетоста и другите својства и содржини на самата целина;
· создавање поповолни услови за опстанок и задржување на интегритетот на сите податоци што таа целина ги носи во себе како сведоштво;

· ширење на сознанијата за вредностите, значењето и улогата на споме​нич​ната целина во културната идентификација; 
· оспособување на доброто да служи за задоволување на културните, научните, едукативните, естетските, верските, економските, туристич​ки​те и други потреби на граѓаните;

· спречување дејства, појави и влијанија со кои се врши или може да настане оштетување или деградирање на заштитената целина. 

 (3) Споменичната целина „Старо градско јадро на Битола’’, настаната во периодот на XV век врз урбана структура од среден век и со континуиран развој до XXI век, како културно наследство од особено значење е добро од општ интерес за Република Македонија и ужива посебна заштита во согласност со овој закон и со Законот за заштита на културното наследство и со друг закон.  

Член 2 

Споменичната целина „Старо градско јадро на Битола’’ (во натамошниот текст: Старото градско јадро на Битола) се наоѓа на подрачјето од општината Битола и го зафаќа просторот со следниве координати: 
- најисточна точка  Х = 41° 01’ 51,50’’
Y = 21° 20’ 29,60’’,

- најјужна точка       Х = 41° 01’ 24,79’’
Y = 21° 20’ 21,30’’,

- најзападна точка  Х = 41° 01’ 56,01’’
Y = 21° 19’ 24,59’’,

- најсеверна точка  Х = 41° 02’ 06,26’’
Y = 21° 20’ 04,30’’ и

- надморска височина од 607 – 635 метри и вкупна површина од 109,22 ха. 

Член 3 

Старото градско јадро на Битола ги има следниве граници: 

- На исток границата започнува на подрачјето на КО Битола 4, од пресечната точка на оската на улица „Гостиварска” (КП 2946) со оската на улица „Свети Наум” (КП 99999/14), како почетна точка на источната граница на доброто, и се движи во правец на југ по оската на улица „Свети Наум” до точката на сечење на правецот на нејзината оска со оската на улица „Иван Милутиновиќ” (КП 19302), свртува во правец на североисток и се движи по оската на улица „Иван Милутиновиќ” до точката на сечење со правецот на оската на улица „Иљо Џокановски” (КП 8219) северно од амамот „Дебој”, каде што свртува и се движи во правец на југоисток по оската на улица „Иљо Џокановски” до точката на сечење со правецот на оската на улица „Прохор Пчински” (КП 8149), таму свртува и продолжува прво во правец на исток по оската на улица „Прохор Пчински” (КП 8149) а потоа свртува и се движи по оската на нејзиниот југоисточен крак (КП 8192/2) до точката на сечење со оската на улица „Сремска” (КП 8172), каде свртува и продолжува во правец на југозапад по оската на улица „Сремска” до точката на сечење со оската на улица „Жикица Јовановиќ - Шпанац” (КП 8372), свртува и се движи во правец на исток по оската на улица „Жикица Јовановиќ - Шпанац” до точката на сечење со северниот крак на улица „Александар Турунџев” (КП 8629), таму свртува и се движи во правец на југ по оската на тој крак до точката на сечење со оската на улица „15 Мај” (КП 99999/7), одново свртува и се движи во правец на исток по оската на улица „15 Мај” до точката на сечење на правецот на таа оска со оската на улица „Прилепска” (КП 1), каде што свртува и се движи во правец на југ по оската на улица „Прилепска”, продолжувајќи натаму во истиот правец преку северниот крак на булеварот „1 Мај” (КП 19358) и преку реката Драгор (КП 19249) по оската на мостот кај Сали до јужната страна на тој мост, како дел од подрачјето на КО Битола 4. Потоа, границата продолжува на подрачјето на КО Битола 3, и тоа од јужната точка на оската на мостот кај Сали во правец на југ преку јужниот крак на булеварот „1 Мај” (КП 19335) и натаму по оската на улица „4 Ноември” (КП 19378) до точката на сечење со правецот на оската на улица „Блаже Рогузинарот” (КП 8842), каде што свртува и се движи во правец на запад по оската на улица „Блаже Рогузинарот” до точката на сечење со оската на улица „2 Август” (КП 99999/28), таму свртува и се движи во правец на југ по оската на улица „2 Август” до точката на сечење со оската на улица „Ѓуро Ѓаковиќ” (КП 99999/28), оттаму продолжува во правец на југозапад по оската на улица „Ѓуро Ѓаковиќ” до точката на сечење со оската на улица „Никола Тесла” (КП 99999/27) на јужниот дел од северниот крак на таа улица и од таа точка југозападно до точката на сечење со оската на ул. „Јане Христовски” (КП 99999/30), свртува во правец на југ и се движи по оската на улица „Јане Христовски” до точката на сечење со оската на улица „Борис Кидрич” (КП 19384), од каде што продолжува во правец на југоисток по оската на јужниот крак на улица „Никола Тесла” (КП 12135) со лачно свртување во правец на југ до пресечната точка со оската на улица „Михајло Бојаџиев” (КП 12150), продолжува по оската на таа улица во правец на југ до точката на сечење со оската на улица „Солунска” (КП 99999/6), таму свртува во правец на северозапад и се движи по оската на улица „Солунска” до пресечната точка со оската на улица „Вардарска”,  каде свртува во правец на југ и се движи по оската на улица „Вардарска” (КП 16726/2) до точката на сечење со оската на западниот крак на улица „Иво Рибар Лола” (КП 16703), од каде продолжува со лачно свртување по оската на јужниот крак на улица „Иво Рибар Лола” (КП 16703) на југ до пресечната точка со оската на улица „Партизанска” (КП 19424/1), како точка на сечење со јужната граница на доброто;
-На југ границата започнува на подрачјето на КО Битола 1-2, од пресечната точка со источната граница на доброто и се движи во правец на запад по оската на улица „Партизанска” (КП 19424/1) до точката на сечење со правецот определен паралелно со југозападната граница на КП 16699 на растојание од 10 м од неа, како пресечна точка со западната граница на доброто;

- На запад границата започнува на подрачјето на КО Битола 1-2, од пресечната точка со јужната граница на доброто и продолжува на подрачјето на КО Битола 3, движејќи се прво во правец на северозапад на дел од КП 16698 на растојание од 10 метри паралелно со целата југозападна граница на КП 16699 до јужната граница  на КП 16692, а потоа по јужната и источната граница  на КП 16692 до точката на сечење на правецот на источната граница на таа КП со оската на улица „Питу Гули” (КП 19440), од каде што продолжува да се движи во правец на североисток по оската на улица „Питу Гули” и преку улицата „Климент Охридски” (КП 99999/7) натаму повторно по оската на кракот на улица „Питу Гули” (КП 16656) до точката на сечење со оската на улица „Солунска” (КП 19393), таму свртува во правец на запад и се движи по оската на улица „Солунска” до точката на сечење со оската на кракот на улица „Стив Наумов” (КП 12345), продолжува по оската на тој крак, ја сече улица „Климент Охридски” (КП 19395) и се движи во правец на запад по оската на улица „Стив Наумов” (КП 19407), до точката на сечење со оската на кракот на улица „Стив Наумов” (КП 13371), свртува и се движи во правец на југ по оската на таа улица до точката на сечење со оската на улица „Солунска” (КП 19393), свртува и се движи по оската на улица „Солунска” во правец на запад до точката на сечење со оската на улица „Стево Патако” (КП 13383/2), таму свртува и се движи во правец на североисток по оската на улица „Стево Патако” до точката на сечење со оската на улица „Стив Наумов” (КП 19407), продолжува во правец на северозапад по оската на улица „Стив Наумов” до точката на сечење со оската на улица „Христо Ботев” (КП 19403), свртува во правец на североисток по оската на улица „Христо Ботев” до точката на сечење со оската на улица „Пепи Пупле” (КП 19401), продолжува по оската на таа улица до точката на сечење со оската на улица „Мара Јосифова” (КП 12733), се движи по оската на улица „Мара Јосифова” во правец на запад до точката на сечење со оската на улица „Пецо Божиновски”(КП 12706/2), таму свртува во правец на североисток и се движи по оската на таа улица до точката на сечење со оската на улица „Абдул Керим-паша” (КП 12706/1), од каде свртува и се движи во правец на северозапад по оската на улицата „Абдул Керим-паша” со лачно свртување до точката на сечење со оската на улица „Цар Самоил” (КП 19400), продолжувајќи преку таа улица во правец на север по оската на улица „Трифун Пановски” (КП 99999/23), ја сече улица „Охридска” (КП 99999/23) и натаму во правец на север се движи по оската на улица „Трифун Пановски” (КП 7747) до точката на сечење со јужната граница на булеварот „1 Мај” (КП 19335) кај спојот со западната граница на КП 7746, оттаму свртува во правец на запад и се движи по јужната граница на булеварот „1 Мај” (КП 19335) до точката на сечење со оската на улица „Стив Наумов” (КП 6287), свртува во правец на север и се движи преку булеварот (КП 19335) до точката на сечење со оската на „Црн мост” на неговата јужна страна. Од таа точка, границата продолжува на подрачјето на КО Битола 4, прво по оската на „Црн мост” на реката Драгор (КП 19249) во правец на север и преку делот од улица „Девеани“ (КП 19336) а потоа во правец на североисток по оската на улица „Драгорска” (КП 99999/21) до точката на сечење со оските на северниот и југоисточниот крак на таа улица, како пресечна точка со северната граница на доброто;

-На север границата започнува од пресечната точка со западната границана доброто на подрачјето на КО Битола 4 и се движи по оската на југоисточниот крак на улица „Драгорска” (КП 99999/21) до точката на сечење со оската на улица „7 Бригада” (КП 99999/22), од каде продолжува во правец на североисток по оската на таа улица до точката на сечење со улица „Мирче Ацев” (КП 99999/23), свртува во правец на север по оската на таа улица до точката на сечење со оската на улица „Борка Талев” (КП 99999/24), продолжува по оската на улица „Борка Талев” и натаму по оската на кракот од улица „Димитар Влахов” (КП 99999/25), преку улица „Јане Сандански” (КП 19343) и натаму по оската на улица „Димитар Влахов” (КП 19292) до точката на сечење со оската на улица „Димитрије Туцовиќ” (КП 99999/16), по оската на таа улица во правец на југоисток и делот од улица „Сремска Митровица” (КП 2787/1) до точката на сечење со оската на улица „Свети Наум” (КП 99999/14) и по оската на делот од улицата „Свети Наум” до точката на сечење со источната граница на доброто, како завршна точка на описот на границите на Старо градско јадро на Битола. 






  Член 4
(1) Старото градско јадро на Битола има пет контактни зони со вкупна површина од 105,63 ха. 

(2) Контактната зона „Баир“ го зафаќа просторот со следниве координати:

- Најисточна точка:
Х = 41° 02’ 06,49’’
Y = 21° 20’ 23,54’’

- Најјужна точка:
Х = 41° 01’ 56,98’’
Y = 21° 19’ 33,00’’

- Најзападна точка:
Х = 41° 02’ 04,77’’
Y = 21° 19’ 17,89’’

- Најсеверна точка:
Х = 41° 02’ 11,06’’
Y = 21° 20’ 18,30’’  и
- Надморска височина од 610 – 665 метри и вкупна површина од 24,00 ха.

(3) Контактната зона „Јени маале” го зафаќа просторот со следниве координати:

- Најисточна точка:
Х = 41° 01’ 56,25’’
Y = 21° 20’ 58,79’’

-Најјужна точка:

Х = 41° 01’ 45,98’’
Y = 21° 20’ 58,78’’

-Најзападна точка:
Х = 41° 02’ 02,51’’
Y = 21° 19’ 17,46’’

-Најсеверна точка:
Х = 41° 02’ 16,33’’
Y = 21° 20’ 55,73’’ и 

- Надморска височина од 595 –  611 метри и вкупна површина од 29,05 ха.

(4) Контактната зона „Карпош” го зафаќа просторот со следниве координати:

-Најисточна точка:
Х = 41° 01’ 49,97’’
Y = 21° 20’ 37,45’’

-Најјужна точка:

Х = 41° 01’ 29,07’’
Y = 21° 20’ 18,70’’

-Најзападна точка:
Х = 41° 01’ 45,85’’
Y = 21° 20’ 14,40’’

-Најсеверна точка:
Х = 41° 01’ 52,81’’
Y = 21° 20’ 25,11’’ и
-Надморска височина од 604 – 615 метри и вкупна површина од 19,64 ха.


(5) Контактната зона „Зандан куле” го зафаќа просторот со следниве координати: 

-Најисточна точка:
Х = 41° 01’ 29,87’’
Y = 21° 20’ 07,50’’

-Најјужна точка:
              Х = 41° 01’ 24,50’’
Y = 21° 19’ 58,25’’

-Најзападна точка:
Х = 41° 01’ 53,42’’
Y = 21° 19’ 24,33’’

-Најсеверна точка:
Х = 41° 01’ 54,74’’
Y = 21° 20’ 29,78’’ и
-Надморска височина од 613 – 633 метри и вкупна површина од 20,84 ха.


(6) Контактната зона „Парк” го зафаќа просторот со следниве координати: 

-Најисточна точка:
Х = 41° 01’ 01,07’’
Y = 21° 20’ 33,26’’

-Најјужна точка:
Х = 41° 01’ 00,67’’
Y = 21° 20’ 28,69’’

-Најзападна точка:
Х = 41° 01’ 23,98’’
Y = 21° 20’ 13,32’’

-Најсеверна точка:
Х = 41° 01’ 24,91’’
Y = 21° 20’ 21,44’’ и
 
 -надморска височина од 602 – 610 метри и вкупна површина од 12,10 ха.

Член 5
(1) Контактната зона „Баир” ги има следните граници:

- на североисток границата започнува од пресечната точка на оските на улица „Илинденска” (КП 19292) и улица „Едвард Кардељ” (КП 2790), како почетна точка на североисточната граница на контактната зона и се движи во правец на југоисток по оската на улица „Е. Кардељ” (КП 2790) до точката на сечење со оската на улица „Иван Милутиновиќ” (КП 19302), како пресечна точка со југоисточната граница на контактната зона;


- на југоисток границата започнува од пресечната точка со североисточната граница на контактната зона и се движи во правец на југозапад по оската на улица „Иван Милутиновиќ” (КП 19302) до точката на сечење со источната граница на доброто кај амамот „Дебој”, продолжува натаму по таа граница, односно по оската на улица „Иван Милутиновиќ” до точката на сечење со оската на улица „Свети Наум” (КП 99999/14), како пресечна точка со јужната граница на контактната зона;


- на југ границата започнува од пресечната точка со југоисточната граница на контактната зона и се движи во правец на северозапад, по дел од источната граница на доброто, односно по оската на улица „Свети Наум” (КП 99999/14) до точката на сечење со северната граница на доброто, таму свртува прво во правец на северозапад и се движи по оската на улица „Свети Наум” и во истиот правец по делот од улица „Сремска Митровица” (КП 2787/1) и делот од улица „Димитрие Туцовиќ” (КП 99999/16) до точката на сечење со оската на улица „Димитар Влахов” (КП 19292), каде свртува во правец на југозапад и потоа продолжува по оските на улиците „Димитар Влахов” (19292) и нејзиниот крак (КП 99999/25), улица „Борка Талев” (КП 99999/24), улица „Мирче Ацев” (КП 99999/23), улица „7 Бригада” (КП 99999/22) и улица „Драгорска” (КП 99999/21) до точката на сечење на северната и западната граница на доброто (на крстосницата на западниот, источниот и северниот крак на таа улица), таму свртува во правец на север и се движи по оската на северниот крак на улица „Драгорска” (КП 99999/21) до точката на сечење со оската на улица „Кирил Пејќиновиќ” (КП 19337), свртува во правец на запад и се движи по оската на таа улица до точката на сечење со оската на улица „Девеани” (КП 19336), како пресечна точка со западната граница на контактната зона;


- на запад границата започнува од пресечната точка со јужната граница на контактната зона и се движи во правец на северозапад по оската на улица „Девеани” (КП 19336) до точката на сечење со правецот на оската на пристапот кон КП 4643/2, каде свртува во правец на север и се движи по оската на тој пристап и натаму во истиот правец по оската на кракот на улица „Девеани” (КП 11336) до точката на сечење со оската на улица „Јорго Костовски” (КП 19321/1) како пресечна точка со северната граница на контактната зона;


- на север границата започнува од пресечната точка со западната граница на контактната зона и се движи во правец на исток по оската на улица „Јорго Костовски” (КП 19321/1) со лачно свртување до кривината јужно од КП 4631, каде свртува во правец на југозапад и продолжува по југоисточната граница на КП 4632 до точката на сечење на правецот на таа граница со оската на улица „Илинденска” (КП 19292), таму свртува во правец на североисток и се движи по оската на таа улица до точката на сечење со источната граница на контактната зона, како завршна точка на описот на границите на контактната зона „Баир”. 


(2)„Контактната зона „Јени маале” ги има следните граници:


- на исток границата започнува од пресечната точка на оските на улица „Ѓорче Петров” (КП 19360) и улица „Железничка” (КП 19299), како почетна точка на источната граница на контактната зона и се движи лачно во правец на југ по оската на улица „Железничка” (КП 19299) и натаму преку северниор крак на булеварот „1 Мај” (КП 19358) до оската на речното корито, односно средината на мостот на реката Драгор (КП 19249), како пресечната точка со јужната граница на контактната зона;


- на југ границата започнува од пресечната точка со источната граница на контактната зона и се движи во правец на северозапад по оскаата на речното корито на Драгор (КП 19249) до точката на сечење со источната граница на доброто на мостот кај Сали, како пресечна точка со југозападната граница на контактната зона;


- на југозапад границата започнува од пресечната точка со јужната граница на контактната зона и се движи по дел од источната граница на доброто, односно прво во правец на север по оската на мостот кај Сали, преку северниот крак на булеварот „1 Мај” (КП 19358) и натаму по оската на улица „Прилепска” (КП 1) до точката на сечење со оската на улица „15 Мај” (КП 99999/7), а потоа свртува во правец на запад и се движи по оската на таа улица до точката на сечење со оската на кракот на улица „Александар Турунџев” (КП 8629), таму свртува во правец на север и се движи по оската на таа улица до точката на сечење со оската на улица „Жикица Јовановиќ – Шпанац” (КП 8372), одново свртува во правец на запад и се движи по оската на таа улица до точката на сечење со оската на улица „Сремска” (КП 8172), каде свртува прво во правец на североисток и се движи по оската на таа улица а потоа свртува во правец на северозапад и се движи по оската на југоисточниот крак на улица „Прохор Пчински” (КП 8192/2), свртува во правец на запад и продолжува по оската на улица „Прохор Пчински” (КП 8149), до точката на сечење со оската на улица „Иљо Џокановски“ (КП 8219), каде што свртува во правец на северозапад и се движи по оската на таа улица, до точката на сечење со оската на улица „Иван Милутиновиќ” (КП 19302), како пресечна точка со југоисточната грани​ца на контактната зона „Баир” и северозападната граница на кон​тактна​та зона „Јени маале”;


- на северозапад границата започнува од пресечната точка со југозападната граница на контактната зона „Јени маале” и југоисточната граница на контактната зона „Баир” и се движи во правец на североисток по оската на улица „Иван Милутиновиќ” (КП 19302), како заедничка граница на тие две контактни зони, до точката на сечење со оската на улица „Едвард Кардељ” (КП 2790), како пресечна точка со североисточната граница на контактната зона „Баир” и северната граница на контактната зона „Јени маале”;


- на север границата започнува од пресечната точка со северозападната граница на контактната зона и се движи прво во правец на југоисток по оската на улица „Едвард Кардељ” (КП 99999/6) а потоа во правец на југозапад по оската на дел од улица „Прилепска” (КП 1) до точката на сечење со оската на улица „Сараевска” (КП 19352/1), таму свртува во правец на исток и се движи по оската на таа улица до точката на сечење со оската на улица „Ѓорче Петров” (КП 19360), свртува во правец на североисток и се движи лачно по оската на улица „Ѓорче Петров” (КП 19360) до точката на сечење со источната граница на контактната зона, како завршна точка на описот на границите на контактната зона „Јени маале”;

(3) Контактната зона „Карпош” ги има следните граници:

- на исток границата започнува на подрачјето на КО Битола 4, од пресечната точка на оската на речното корито на Драгор (КП 19249) со правецот на оската на улица „Гаврило Принцип”, како почетна точка на источната граница на контактната зона и се движи во правец на југ на подрачјето на КО Битола 3, и тоа преку јужниот крак на булевар „1  Мај” (19335) и натаму по оската на улица „Гаврило Принцип” (КП 19377), продолжувајќи во истиот правец по оската на трасираната улица која е дел од КП 11342 до точката на сечење со оската на улица „4 Ноември” (КП 19378) и натаму по оската на таа улица до точката на сечење со оската на улица „Бранко Радичевиќ” (КП 12104), таму свртува во правец на југозапад и се движи по оската на таа улица до точката на сечење со оската на улица „Никола Тесла” (КП 12135), каде свртува во правец на југоисток и продолжува по оската на кракот на улица „Солунска” (КП 99999/6) до точката на сечење со оската на главната траса на таа улица (КП 99999/6), како пресечна точка со јужната граница на контактната зона;


- на југ границата започнува од пресечната точка со источната граница на контактната зона и продолжува во правец на запад по оската на улица „Солунска” (КП 99999/6) до точката на сечење со правецот на оската на улица „Димо Хаџи Попов” (КП 16718) и продолжува во правец на запад по оската на таа улица и во истиот правец натаму по оската на северниот крак на улица „Иво Рибар Лола” (КП 16703) до точката на сечење со правецот на оската на улица „Вардарска” (КП 16726/2), како пресечна точка со западната граница на контактната зона;


- на запад границата започнува од пресечната точка со јужната граница на контактната зона и се движи во правец на север по дел од источната граница на доброто, односно по оската на улица „Вардарска” (КП 16726/2) до точката на сечење со оската на улица „Солунска” (КП 99999/6), таму свртува во правец на југоисток и се движи по оската на таа улица до точката на сечење со оската на улица „Михајло Бојаџиев” (КП 12150), свртува во правец на север и се движи по оската на таа улица до точката на сечење со оската на улица „Никола Тесла” (КП 12135), продолжува со лачно свртување во правец на северозапад по оската на улица „Никола Тесла” до точката на сечење со оската на улица „Борис Кидрич” (КП 19384) и натаму по оската на улица „Јане Христовски” (КП 99999/30) до точката на сечење со правецот на оската на улица „Ѓуро Ѓаковиќ”, свртува во правец на североисток и преку јужниот дел на северниот крак на улица „Никола Тесла” (КП 99999/27) продолжува по оската на улица „Ѓуро Ѓаковиќ” (КП 99999/28) до точката на сечење со оската на улица „2 Август” (КП 99999/28), свртува во правец на север и се движи по оската на таа улица до точката на сечење со оската на улица „Блаже Рогузинарот” (КП 8842), како пресечна точка со северната граница на контактната зона;


- на север границата започнува од пресечната точка со западната граница на контактната зона и се движи во правец на југоисток по дел од источната граница на доброто, односно по оската на улица „Блаже Рогузинарот” (КП 8842) до точката на сечење со оската на улица „4 Ноември” (КП 19378), каде свртува во правец на север и се движи по оската на таа улица и натаму во истиот правец преку јужниот крак на булевар „1 Мај” (КП 19335) и по оската на мостот кај Сали до неговиот средишен дел, односно оската на коритото на реката Драгор (КП 19249), таму свртува во правец на југоисток и се движи по оската на речното корито како дел од заедничка граница со КЗ „Јени маале”, до точката на сечење со источната граница на контактната зона, како завршна точка на описот на границите на контактната зона „Карпош”;

(4) Контактната зона „Зандан куле” ги има следните граници:


- на североисток границата започнува од точката на сечење на оската на улица „Трифун Пановски” (КП 7747) со јужната граница на јужниот крак на булевар „1 Мај” (КП 19335) во близина на југозападниот агол на КП 7746, како почетна точка на североисточната граница на контактната зона и се движи во правец на југ по дел од западната граница на доброто, односно по оската на улица „Трифун Пановски” (КП 7747), ја сече улица „Охридска„ (КП 99999/33) и продолжува натаму по оската на улица „Трифун Пановски” (КП 99999/23), а во истиот правец и преку улица „Цар Самоил” (КП 19400) и лачно по оската на улица „Абдул Керим-паша” (КП 12706/1) до точката на сечење со оската на улица „Пецо Божиновски” (КП 12706/2), таму свртува во правец на југ и се движи делумно по оската на таа улица, до точката на сечење со оската на улица „Мара Јосифова” (КП 12733), свртува во правец на исток и продолжува по оската на таа улица до точката на сечење со оската на улица „Пепи Пупле” (КП 19401) кај југоисточниот агол на паркот „Синан Беј” (КП 12734/1), свртува во правец на југ и се движи по оската на улица „Пепи Пупле” до точката на сечење со оската на улица „Христо Ботев” (КП 19403), свртува во правец на југозапад и се движи по оската на таа улица до точката на сечење со оската на улица „Стив Наумов” (КП 19407), свртува во правец на југоисток и се движи по оската на таа улица, со свртување прво кон југозапад по оската на улица „Стево Патако” (КП 13383/2), потоа кон југоисток по оската на улица „Солунска” (19393) и кон североисток по оската на кракот на улица „Стив Наумов” (КП 13371), свртува во правец на исток продолжувајќи по оската на улица „Стив Наумов” (КП 19407) и во продолжение преку улица „Климент Охридски” (КП 19395) натаму по кракот на улица „Стив Наумов” (КП 12345) и во правец на исток по оската на улица „Солунска” (КП 19393) до точката на сечење со оската на улица „Питу Гули” (КП 16656), како пресечна точка со југоисточната граница на контактната зона;


- на југоисток границата започнува од точката на сечење со североисточната граница на контактната зона и се движи лачно во правец на југозапад по дел од западната граница на доброто, односно по оската на кракот на улица „Питу Гули” (КП 16656), ја сече улица „Климент Охридски” (КП 99999/7) и продолжува во правец на југозапад по оската на улица „Питу Гули” (КП 19440), до точката на сечење со оската на јужниот крак на улица „Питу Гули“ (КП 16523), како пресечна точка со југозападната граница на контактната зона;


- на југозапад границата започнува од точката на сечење со југоисточната граница на контактната зона и се движи во правец на север по оската на улица „Питу Гули” (КП 16523) и натаму по оската на улица „Крушевска” (КП 16576) до точката на сечење со оската на улица „Христо Узунов” (16461), каде свртува во правец на запад и се движи по таа улица со свртување кон север до точката на сечење со оската на улица „Леринска” (КП 16446), таму свртува во правец на северозапад, ја сече улицата „Нико Фундали” (КП 99999/8) и продолжува по оската на улица „Леринска” (КП 99999/9), до точката на сечење со улица „Солунска” (КП 19393), се движи во истиот правец по оската на таа улица до свртувањето кон југозапад кај КП 13192 и натаму до точката на сечење со оската на улица „Пецо Божиновски” (КП 19408) кај џамијата Хамза Беј, свртува во правец на североисток и се движи по оската на улица „Пецо Божиновски”, до точката на сечење со оската на улица „Стив Наумов” (КП 19407), свртува во правец на северозапад и продолжува по оската на таа улица до точката на сечење со оската на улица „Цар Самоил” (КП 19400), каде што свртува во правец на север и се движи по улица „Стив Наумов” (КП 6986), ја сече улица „Охридска” и продолжува по улица „Стив Наумов” (КП 6287) до точката на сечење со јужната граница на јужниот крак на булевар „1 Мај” (КП 19335), како пресечна точка со северната граница на контактната зона;


- на север границата започнува од пресечната точка со југозападната граница на контактната зона и се движи во правец на исток по дел од западната гра​ни​ца на доброто, односно по северната граница на улица „Шарпланинска” (КП 6252) и натаму по јужната граница на јужниот крак на булевар „1 Мај” (КП 19335) до точката на сечење со североисточната граница на контактната зона, како завршна точка на описот на границите на контактната зона „Зандан куле”;

(5) Контактната зона „Парк” ги има следните граници:


- на исток границата започнува на подрачјето на КО Битола 1-2, од точката на сечење на источната и јужната граница на доброто на оската на улица „Партизанска” (КП 19424/1), како почетна точка на источната граница на контактната зона и се движи во правец на југоисток по оската на улица „Иво Рибар Лола” (КП 19442), до точката на сечење со оската на улица кон ста​дио​нот (КП 19454), како пресечна точка со јужната граница на контактната зона;


- на југ границата започнува од пресечната точка со источната граница на контактната зона и се движи во правец на запад по оската на улица кон стадионот (КП 19454) до точката на сечење со правецот на западната граница на Шеталиштето, односно улица „Маршал Тито” (КП 17573/1), како пресечна точка со западната граница на контаткната зона;


- на запад границата започнува од пресечната точка со јужната граница на контактната зона и се движи во правец на северозапад по западната грани​ца на Шеталиштето, (КП 17573/1) до точката на сечење со оската на улица „Партизанска” (КП 19424/1), како пресечна точка со северната граница на контактната зона;


- на север границата започнува од пресечната точка со западната граница на контактната зона и се движи во правец на исток по оската на улица „Партизанска” (КП 19424/1), како јужна граница ан доброто, до точката на сечење со источната граница на контактната зона, како завршна точка на описот на границите на контактната зона „Парк”;
Член 6 

(1) Границите на Старото градско јадро на Битола и на неговите контактни зони во смисла на членовите 3 и 5 од овој закон (во натамошниот текст: заштитено подрачје), Агенцијата за катастар на недвижности на Република Македонија ги нанесува на геодетска подлога во размер 1:1000. 

(2) Агенцијата за катастар на недвижности, за секоја катастарска парцела што се наоѓа во границите на заштитеното подрачје, во катастарска евиденција и документација става забелешка дека е составен дел на Старото градско јадро на Битола како културно наследство од особено значење, а за секое посебно заштитено добро во границите на заштитеното подрачје дека има статус на културно наследство со соодветна категорија утврдена со актот за неговото прогласување. 

(3) Границите на заштитеното подрачје од ставот (1) на овој член не може да се менуваат со просторен и урбанистички план ниту со друг вид акт, освен со акт за заштита или акт за промена во согласност со прописите за заштита на културното наследство. 

Член 7 

(1) Заради заштита, уредување, ревитализација и рационално користење на Старото градско јадро на Битола, општината Битола донесува детален урбанистички план со плански опфат во границите на Старото градско јадро на Битола од членот 3 на овој закон. 

(2) За контактните зони од членот 5 на овој закон општината Битола донесува детални урбанистички планови. 

(3) Плановите од ставовите (1) и (2) на овој член се изработуваат врз основа на заштитно-конзерваторски основи подготвени од Националната установа „Завод за заштита на спомениците на културата и Музеј“-Битола. 

(4) Заштитно-конзерваторските основи за споменичната целина Старото градско јадро на Битола задолжително содржат дозволени и рестриктивни мерки за секој поединечен составен дел во споменичната целина. 

Член 8 

(1) Во Старото градско јадро на Битола не смее да се: 


1) менуваат постојната улична мрежа, големината на урбаните блокови, формата и големината на парцелите и нивнта содржина, коритото на реката Драгор, зелените површини, плоштадите и другите отворени јавни простори и карактеристични елементи опфатени во границите на Старото градско јадро на Битола;

2) менуваат габаритот, катноста, односно висината, изгледот на фасадите, типот на покривот и покривниот покривач и изворните материјали на старите објекти, особено на посебно заштитените и на тие изградени од 1940 година што поседуваат карактеристични елементи на тогашните архитектонски стилови, вклучувајќи ги и тие што биле автентично реставрирани или реконструирани со одобрение или според условите и насоките на надлежните органи и институции пред и по воспоставувањето на заштитата на Старото градско јадро на Битола;


3) градат објекти со катност поголема ид П + 2, сметано од најниската кота на објектот;


4) градат нови објекти кои како висина имаат галерија или потпокрив, со или без баџи или се покриени со рамна тераса;


5) изведува еркер поголем од 50 см за комплексот „Стара битолска чаршија“ а за сите други објекти во Старото градско јадро на Битола да се изведува еркер помал од 50 и поголем од 80 см и да биде на помала висина од 3,60 см од нивото на улицата на места каде што има моторен сообраќај;

6) градат гаражи како посебни објекти на градежната парцела;

7) зголемуваат габаритот и висината на помошните објекти;

8) покриваат објектите со ламарина, шиндра, салонит и други современи покривни покривачи;

9) поставуваат потпирачи, антени, репетитори, големи рекламни паноа и слична опрема и уреди на објектите и отворените простори во границите на Старото градско јадро на Битола;

10) поставуваат соларни колектори што не се во рамнина на покривот, надворешни пластични ролетни на старите објекти и клима уреди на уличните фасади;

11) подигаат меморијални споменици и спомен-обележја што не се поврзани со настанувањето и развојот на Старото градско јадро на Битола;

12) внесуваат индустриски и слични капацитети или да се воведуваат нови намени кои предизвикуваат бучава, вибрации и загадување на околината;

13) врши ископ на темели или подруми ниту да се изведува кој било друг вид земјани или градежни работи без да се извршат археолошки истражувања на земјиштето во Старото градско јадро на Битола, а при реконструкција, поправање или проширување на местото на постојната подземна инфраструктура да се врши изведување на тие работи без истовремен археолошки надзор;

14) врши градење во подрачјето на Старото градско јадро на Битола спротивно на прописите за градење и за заштита на културното наследство;

15) вршат работи на непосредна заштита спротивно на прописите за заштита на културното наследство;

16) врши користење на која било недвижност во рамките на границите на Старото градско јадро на Битола спротивно на закон;

17) ограничува достапноста и користењето на Старото градско јадро на Битола и на посебно заштитените добра во негов состав спротивно на прописите за заштита на културното наследство и

18) преземаат дејства со кои Старото градско јадро на Битола или кој било негов составен дел би биле изложени на опасност од оштетување, уништување, узурпација, напад и присвојување. 
(2) Во Старото градско јадро на Битола режимот на заштита вклучува и дозволени дејствија, што се преземаат во согласност со закон и според условите дефинирани во деталните урбанистички планови од членот 7 од овој закон кои се донесуваат за споменичната целина, што се однесуваат на: 

1) зачувување на заштитените добра во изворна состојба со нивно редовно одржување и преку превентива, конзервација, реставрација и санација;

2) зачувување на амбиенталните објекти кои придонесуваат за вредностите и за амбиенталниот изглед на целината во изворна состојба, особено на надворешниот изглед на објектите со нивна конзервација и санација, како и со рестврација на карактеристичните архитектонски елементи на фасадите кои имаат големи оштетувања;

3) враќање на автентичниот фасаден изглед на оние објекти кои го изгубиле, а за кој постојат доволно информации;

4) враќање на изгубениот фонд на објекти на локации кои се слободни и за кои постојат стари урбанистички планови, остатоци од објектите или техничка и фотодокументација преку нивна реконструкција, односно типолошка обнова;

5) контролирана интерполација на нови објекти на слободни локации;

6) задржување на амбиенталните објекти во рамките на постојните габарити со можност за помали доградби на сопствени локации кои нема драстично да влијаат врз промената на амбиентот;

7) задржување и изградба на објекти со покриви на повеќе води и со блага косина (максимум 22 % до 24 %), а за објектите кои се во низа покрив на две води со блага косина, со задолжителна употреба на ќерамида-каналица како материјал за покривање;

8) задржување на бројот, ритамот, големината и формата на отворите на објектите, декоративните елементи на фасадите, типот на огради и материјалите од кои се направени, опшивки, симсови, тимпанони и други карактеристични архитектонски елементи;

9) малтерисување и финална обработка на фасадите на објектите во Старото градско јадро на Битола што се оставени недоброени;

10) задржување на автентичната боја на фасадите на објектите од крајот на XIX и почетокот на XX век, како и на тие од периодот меѓу двете светски војни;

11) архитектонска обработка на објектите со големи габарити и/или висини во карактеристични пропорции и мерки;

12) употреба на квалитетно дрво за изработка на столарија наместо метал или пластифициран лим и постепено отстранување, односно заменување на употребените метални или пластифицирани профили на уличните фасади, особено на дуќаните;

13) задржување на постојните основни функции на Старото градско јадро на Битола и враќање на некои изворни функции како што се старите занаети или давање нови современи функции на некои објекти доколку таквите функции се компатибилни со нивната природа и карактерот на споменичната целина;

14) обликување на отворените простори во Старото градско јадро на Битола на начин што обезбедува да не се нарушува неговиот интегритет;

15) поставување, односно затскривање на сите видови водови од инфраструктурата и инсталации на начин што обезбедува да не бидат видливи на уличните фасади и на просторот во Старото градско јадро на Битола;

16) партерно уредување на Старото градско јадро на Битола со употреба на природни материјали;

17) вклопување на сите натписи на фирми и други натписи, сообраќајни знаци, споменична сигналистика, осветлување и урбана опрема на отворените простори, односно нивно поставување согласно закон;

18) преземање превентивни и корективни мерки против деструктивни ефекти од бучава, удари и вибрации предизвикани од машини и возила во Старото градско јадро на Битола, како и од различни облици на загадување на околината на подрачјето на споменичната целина;

19) посебно регулирање на сообраќајниот режим во рамките на Старото градско јадро на Битола, особено во поглед на движењето на тешки товарни возила и паркирањето на моторни возила со избегнување да се изведуваат големи паркинзи;

20) зголемување и партерно уредување на пешачката зона во границите на Старото градско јадро;

21) задржување и зголемување на градското зеленило;

22) зголемување на бројот на фонтани и јавни чешми во Старото градско јадро. 
Член 9 

(1) Во контактните зони на Старото градско јадро на Битола не смее да се: 
1) менува постојната улична мрежа, особено доколку со тоа се нарушува или се оневозможува функционалната комуникација со Старото градско јадро на Битола или на кој било негов дел;
2) менуваат габаритот, висината и фасадниот изглед на старите објекти, особено на тие кои се поединечно заштитени;
3) изведуваат интервенции кои можат да ги загрозат интегритетот на Старото градско јадро на Битола и на самите контактни зони, особено на поединечно заштитените добра во контактните зони во радиус од 15 м околу објектите;
4) внесуваат какви било капацитети и да се воведуваат намени што придонесуваат за присуство на различни форми на загадување или предизвикуваат бучава, вибрации и удари;

5) да се вршат земјени или други градежни работи без археолошки надзор.
(2) Во контактната зона на Старото градско јадро на Битола режимот на заштита вклучува и дозволени дејствија на посегање во интегритетот на контактната зона што се преземаат во согласност со  закон,како и според параметрите дефинирани во деталните урбанистички планови од членот 7 од овој закон кои се донесуваат за контактните зони или нивни делови што се однесуваат на: 
1) задржување на постојната состојба на изградените објекти со можност за соодветни градежни интервенции што нема да го нарушат интегритетот на заштитеното подрачје;
2) обликување на отворените простори на начин што обезбедува да не се нарушува интегритетот на односниот дел од заштитеното подрачје;
3) контролирана интерполација на нови објекти на слободни локации;
4) усогласување на габаритот и висината на новите објекти на начин со кој се оневозможува затворање на визирите кон и од Старото градско јадро на Битола и
5) архитектонска обработка на објектите со големи габарити и висина во карактеристични пропорции и мерки. 
Член 10 

(1) Општината Битола и нејзините органи и јавни служби се одговорни за спроведување на мерки и активности во заштитеното подрачје во рамките на нивните надлежности утврдени со овој и со друг закон. 

(2) Имателите на културно наследство во рамките на заштитеното подрачје се одговорни за одржувањето, чувањето, почитувањето и правилното користење на културното наследство во рамките на заштитеното подрачје. 

(3) Националната установа „Завод за заштита на спомениците на културата и Музеј“-Битола е одговорна за преземање заштитно-конзерваторски мерки во заштитеното подрачје во согласност со Законот за заштита на културното наследство. 

Член 11 

(1) Со Старото градско јадро на Битола во името на Република Македонија управува Националната установа „Завод за заштита на спомениците на културата и Музеј“-Битола, а во името на локалната заедница управува општината Битола. 

(2) Заради обезбедување посебни услови за трајно зачувување на споменичната целина и за отстранување на причините кои ги загрозуваат нејзините вредности, како и заради координирано реализирање на заеднички иницијативи, акции или проекти за заштита, уредување, користење и ревитализација на Старото градско јадро на Битола, Националната установа „Завод за заштита на спомениците на културата и Музеј“-Битола и општината Битола, изработуваат план за управување на Старото градско јадро на Битола (во натамошниот текст: Планот за управување) во согласност со Законот за заштита на културното наследство. 
НАДЗОР 

Член 12 

(1) Надзор над спроведувањето на овој закон врши Министерството за култура. 

(2) Инспекциски надзор над спроведувањето на овој закон врши Управата за заштита на културното наследство согласно овој закон и Законот за заштита на културното наследство. 

(3) Во врска со примената на прописите за градење и просторно и урбанистичко планирање, надзор и контрола вршат органите надлежни за вршење на работите од областа на уредувањето и просторот. 

ПРЕОДНИ И ЗАВРШНИ ОДРЕДБИ

Член 13
(1) Заштитно-конзерваторските основи од членот 7 став (3) на овој закон ќе се донесат во рок од една година од денот на влегување во сила на овој закон. 

(2) Деталните урбанистички планови од членот 7 ставови (1) и (2) на овој закон ќе се донесат во рок од две години од денот на донесувањето на заштитно-конзерваторските основи од членот 7 став (3) на овој закон. 

(3) До донесувањето на плановите од ставот (2) на овој член заштитата на заштитеното подрачје од членот 6 став (1) од овој закон се остварува со задолжително издавање на заштитно-конзерваторски услови, согласно со Законот за заштита на културното наследство и прописите за градење. 
Член 14 

Планот за управување од членот 11 став (2) од овој закон ќе се донесе најдоцна до шест месеци од денот на влегувањето во сила на овој закон. 

Член 15
Овој закон влегува во сила осмиот ден од денот на објавувањето во „Службен весник на Република Македонија“.

